
Vishvanatha Stotram

ವಿಶ್ವನಾಥಸ್ತೋತ್ರಂ

(ವಸಂತತಿಲಕಾವೃತ್ತಂ)
ಯಸ್ಮಾತ್ಪರಂ ನ ಕಿಲ ಚಾಪರಮಸ್ತಿ ಕಿಂಚಿದ್
ಜ್ಯಾಯಾನ್ನ ಕೋಽಪಿ ಹಿ ತಥೈವ ಭವೇತ್ಕನೀಯಾನ .

ನಿಷ್ಕಂಪ ಏಕ ಇತಿಯೋಽವ್ಯಯಸೌಖ್ಯಸಿಂಧು-
ಸ್ತಂ ವಿಶ್ವನಾಥಮಮಲಂ ಮುನಿವಂದ್ಯಮೀಡೇ .. 1..

ರಜ್ವಾಂ ಯಥಾ ಭ್ರಮವಿಭಾಸಿತಸರ್ಪಭಾವಃ
ಯಸ್ಮಿಂಸ್ತಥೈವ ಬತ ವಿಶ್ವವಿಭೇದಭಾನಂ .

ಯೋಽಜ್ಞಾನನಾಶನವಿಧೌ ಪ್ರಥಿತಸ್ತೋಽರಿ-

ಸ್ತಂ ವಿಶ್ವನಾಥಮಮಲಂ ಮುನಿವಂದ್ಯಮೀಡೇ .. 2..

ಯಾವನ್ನ ಭಕ್ತಿರಖಿಲೇಶ್ವರಪಾದಪದ್ಮೇ
ಸಂಸಾರಸೌಖ್ಯಮಿಹಯತ್ಕಿಲ ಶುಕ್ತಿರೌಪ್ಯಂ .

ಯದ್ಭಕ್ತಿರೇವ ಭವರೋಗನುದಾ ಸುಧೈವ
ತಂ ವಿಶ್ವನಾಥಮಮಲಂ ಮುನಿವಂದ್ಯಮೀಡೇ .. 3..

ಯಃ ಕಾಮಮತ್ತಗಜಗಂಡವಿಭೇದಸಿಂಹಃ
ಯೋ ವಿಘ್ನಸರ್ಪಭವಭೀತೀನುದೋ ಗುರುತ್ಮಾನ್ .

ಯೋ ದುರ್ವಿಷಹ್ಯಭವತಾಪಜದುಃಖಚಂದ್ರಃ
ತಂ ವಿಶ್ವನಾಥಮಮಲಂ ಮುನಿವಂದ್ಯಮೀಡೇ .. 4..

ವೈರಾಗ್ಯಭಕ್ತಿನವಪಲ್ಲವಕೃದ್ವಸಂತಃ
ಯೋಭೋಗವಾಸನಾವನಪ್ರವಿದಾಹದಾವಃ .
ಯೋಽಧರ್ಮರಾವಣವಿನಾಶನಹೇತುರಾಮಃ
ತಂ ವಿಶ್ವನಾಥಮಮಲಂ ಮುನಿವಂದ್ಯಮೀಡೇ .. 5..

ಸ್ವಾನನ್ಯಭಕ್ತಭವವಾರಿಧಿಕುಂಭಜೋ ಯಃ
ಯೋ ಭಕ್ತಚಂಚಲಮನೋಭ್ರಮರಾಬ್ಜಕಲ್ಪಃ .
ಯೋ ಭಕ್ತಸಂಚಿತಘನಪ್ರವಿಭೇದವಾತಃ
ತಂ ವಿಶ್ವನಾಥಮಮಲಂ ಮುನಿವಂದ್ಯಮೀಡೇ .. 6..

ಸದ್ಭಕ್ತಸಧೃದಯಪಂಜರಗಃ ಶುಕೋ ಯಃ

ವಿಶ್ವನಾಥಸ್ತೋತ್ರಂ

ಓಂಕಾರನಿಃಸ್ವನವಿಲುಬ್ಧಕರಃ ಪಿಕೋ ಯಃ .
ಯೋ ಭಕ್ತಮಂದಿರಕದಂಬಚರೋ ಮಯೂರಃ
ತಂ ವಿಶ್ವನಾಥಮಮಲಂ ಮುನಿವಂದ್ಯಮೀಡೇ .. 7..

ಯೋ ಭಕ್ತಕಲ್ಪಿತದಕಲ್ಪತರುಃ ಪ್ರಸಿದ್ಧಃ
ಯೋ ಭಕ್ತಚಿತ್ತಗತಕಾಮಧೇನುತಿ ಚೋಕ್ತ್ಃ .
ಯೋ ಭಕ್ತಚಿಂತಿತದದಿವ್ಯಮಮಣಿಪ್ರಕಲ್ಪಃ
ತಂ ವಿಶ್ವನಾಥಮಮಲಂ ಮುನಿವಂದ್ಯಮೀಡೇ .. 8..

ಹೇಮೈವಯದ್ವದಿಹ ಭೂಷಣನಾಮ ಧತ್ತೇ
ಬ್ರಹ್ಮೈವ ತದ್ವದಿಹ ಶಂಕರನಾಮ ಧತ್ತೇ .

ಯೋಭಕ್ತಭಾವತನುಧೃಕ್ ಚಿದಖಂಡರೂಪಃ
ತಂ ವಿಶ್ವನಾಥಮಮಲಂ ಮುನಿವಂದ್ಯಮೀಡೇ .. 9..

ಯನ್ನೇತಿ ನೇತಿ ವಚನೈರ್ನಿಗಮಾ ವದಂತಿ
ಯಜ್ಜೀವವಿಶ್ವಭವಶೋಕಭಯಾತಿದೂರಂ .

ಸಚ್ಚಿತ್ಸುಖಾದ್ವಯಮಿದಂ ಮಮ ಶುದ್ಧರೂಪಂ
ತಂ ವಿಶ್ವನಾಥಮಮಲಂ ಮುನಿವಂದ್ಯಮೀಡೇ .. 10..

(ಅನುಷ್ಟುಭ್)

ಕಾಶ್ಯಾಂ ಯಥಾ ವಿಶ್ವನಾಥೋ ರಾರಾಜತಿ ವಿಶೇಷತಃ.
ಅಸ್ಮಿಂಸ್ತೋತ್ರೇ ತಥೈವಾಯಂ ವಿರಾಜತಿ ವಿಶೇಷತಃ .. 11..
ಕಾಶ್ಯಾಮೇವ ಕೃತಂ ಸ್ತೋತ್ರಂ ವಿಶ್ವನಾಥಸ್ಯ ಪಾವನಂ .

ಪಠೇದ್ಭ್ಯೋ ಮ್ಕ್ಷದಂ ನಿತ್ಯಂ ಕಾಶೀವ ಕಿಲ ಸರ್ವದಾ .. 12..

..ಇತಿ ಶ್ರೀಸಮರ್ಥರಾಮದಾಸಾನುಗೃಹೀತ ರಾಮಪದಕಂಜಭೃಂಗಾಯಮಾನ
ಶ್ರೀಮತ್ಪರಮಹಂಸಪರಿವ್ರಾಜಕಾಚಾರ್ಯ ಭಗವತಾ ಶ್ರೀಶ್ರೀಧರಸ್ವಾಮಿನಾ
ವಿರಚಿತಂ ಶ್ರೀವಿಶ್ವನಾಥಸ್ತೋತ್ರಂ ಸಂಪೂರ್ಣಂ ..

